
 

 

ᓄᑖᖅ ᑐᐊᕕᕐᓇᖅᑐᖅ ᐃᑲᔫᑎᒃᓴᐃᑦ ᑮᓇᐅᔭᒃᑯᑦ ᓄᐃᑕᐅᕗᑦ: ᓄᓇᖃᑎᒌᑦ ᐃᑲᔪᖃᑎᒌᑦ ᓄᐃᑕᐅᕗᑦ ᑐᕌᖅᑐᑦ 

ᓄᓇᖃᖅᑳᓯᒪᔪᓄᑦ ᓴᓇᙳᐊᒐᖅᑎᓄᑦ 
 

ᓄᓇᖃᖅᑳᑐᐃᑦ ᓴᓇᙳᐊᒐᖅᑏᑦ ᐱᖅᑯᓯᓕᕆᕙᒃᑐᓪᓗ ᒫᓐᓇᐅᔪᒃᑯᑦ ᑮᓇᐅᔭᓕᐅᕈᓐᓇᑦᑎᐊᙱᓐᓂᖏᓐᓂᑦ 
 

ᐊᑐᕚ, ᔫᓂ 30, 2020 - ᑲᓇᑕᓕᒫᒥᑦ ᑲᑎᒪᔨᑦ ᓴᓇᙳᑐᓕᕆᔨᓄᑦ, ᓄᓇᖃᕐᑳᖅᑐᑦ ᑕᑲᔭᒐᒃᓴᓕᕆᔩᑦ ᑲᑐᔾᔨᖃᑎᒌᑦ, ᓄᓇᖃᕐᑳᖅᑐᑦ ᐱᙳᐊᖅᑐᓕᕆᔨᖏᑦ 

ᑲᑐᔾᔨᖃᑎᒌᑦ, ᓄᓇᖃᕐᑳᖅᑐᑦ ᑕᕐᕆᓴᐅᓯᐅᕐᓂᕐᒧᑦ ᑎᑎᕋᕐᕕᒃ, ᐊᒻᒪᓗ ᐃᓄᐃᑦ ᓴᓇᙳᐊᖅᑐᓕᕆᔩᑦ ᑐᙵᕕᖓᑦ ᐅᓪᓗᒥ ᑐᓴᒐᒃᓴᖃᖅᐳᑦ ᓴᖅᑭᑦᑕᐅᓂᖓᓂᑦ 

ᓄᓇᖃᑎᒌᑦ ᐃᑲᔪᖃᑎᒌᑦ: ᑐᐊᕕᕐᓇᕈᑕᐅᔪᓂᑦ ᐃᑲᔪᕈᑎᒃᓴᐃᑦ ᑮᓇᐅᔭᑦ ᑐᕌᖓᔪᑦ ᓄᓇᖃᖅᑳᑐᓄᑦ, ᐊᓪᓚᓄᑦ, ᐃᓄᖕᓄᑦ ᐊᒻᒪᓗ ᐊᓪᓚᖓᔪᓄᑦ 

ᓴᓇᙳᐊᖅᑎᐅᔪᓄᑦ, ᓄᑖᖅ ᓴᖅᑭᔮᓚᐅᑲᖕᓂᐊᖅᑐᖅ ᐊᑯᓂᐅᖏᑦᑐᒥᒃ ᐃᑲᔪᕈᑎᑦ ᑐᕌᖅᑐᖅ ᓄᓇᖃᖅᑳᑐᓄᑦ, ᐊᓪᓚᓄᑦ, ᐃᓄᖕᓄᑦ ᐊᒻᒪᓗ ᐊᓪᓚᖓᔪᓄᑦ 

ᓴᓇᙳᐊᖅᑎᐅᔪᓄᑦ ᐃᓕᖅᑯᓯᓕᕆᔨᓄᓪᓗ ᐳᕝᕕᕆᓐᓇᖅᑐᐊᓗᒃ ᓄᕙᒡᔪᐊᕐᓂᖅ-19 ᐱᑕᖃᖅᑎᓪᓗᒍ ᓄᓇᖃᕐᑳᖅᑐᑦ 

ᐊᒃᓱᕈᖕᓇᖅᑐᑰᒃᓯᒪᓛᖑᖃᑕᐅᓂᖏᓐᓄᑦ ᓱᓇᓕᒫᑦ ᓄᖅᑲᖅᑎᑕᐅᓯᒪᓂᖏᓐᓄᑦ ᐳᕝᕕᕆᓐᓇᖅᑐᐊᓗᒃ ᓄᕙᒡᔪᐊᕐᓂᖅ-19  ᐱᑕᖃᖅᑎᓪᓗᒍ. ᑖᒃᑯᐊ ᑮᓇᐅᔭᐃᑦ 

ᓴᖅᑭᑕᐅᔪᑦ ᐃᑲᔪᕈᑎᒃᓴᐃᑦ ᓴᓇᙳᐊᖅᑎᐅᔪᓄᑦ ᐃᓕᖅᑯᓯᓕᕆᔨᓄᓪᓗ ᑮᓇᐅᔭᓕᐅᒡᒐᖅᓯᒪᔪᓄᑦ. 
 

ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᐃᑦ ᓴᓇᙳᐊᖅᑎᐅᔪᑦ ᐃᓕᖅᑯᓯᓕᕆᔩᓪᓗ ᑮᓇᐅᔭᓕᐅᕈᓐᓇᐃᖅᓯᒪᔪ ᐳᕝᕕᕆᓐᓇᖅᑐᐊᓗᒃ ᓄᕙᒡᔪᐊᕐᓂᖅ-19 

ᐱᔾᔪᑎᒋᓪᓗᒍ ᐆᒃᑐᕈᓐᓇᖅᐳᑦ ᑮᓇᐅᔭᓂᒃ ᑐᒃᓯᕋᕐᓗᑎᒃ. ᐅᑯᐊ ᑕᒡᕙ ᐊᑐᖅᑕᐅᓯᒪᒃᐸᑕ: ᐊᓂᑦᑕᐃᓕᒪᑎᑕᐅᓂᖅ, ᐊᐅᓪᓚᕈᓐᓇᐃᓪᓕᓂᖅ, 

ᓂᐅᕕᐊᒃᓴᖃᕈᓐᓇᐃᓪᓕᓂᖅ, ᐅᕝᕙᓘᕝᕙ ᐸᖅᑭᔭᕆᐊᖃᕐᓂᖅ ᐃᓚᒥᓂᒃ ᓄᑕᖅᑲᓂᒡᓘᓐᓃᑦ ᐊᒻᒪᓗ ᐊᓯᖏᑦ ᐅᓚᕕᓴᖕᓇᐅᑎᐅᓯᒪᔪᑦ ᐱᔾᔪᑕᐅᓗᓂ 

ᐳᕝᕕᕆᓐᓇᖅᑐᐊᓗᒃ ᓄᕙᒡᔪᐊᕐᓂᖅ-19. ᑮᓇᐅᔭᑦ ᑐᔪᖅᑕᐅᔪᓐᓇᕐᓂᐊᖅᑐᑦ ᐊᓪᓚᓄᑦ, ᐃᓄᖕᓄᑦ ᐊᒻᒪᓗ ᐊᓪᓚᖓᔪᓄᑦ ᓴᓇᙳᐊᖅᑎᐅᔪᑦ 

ᐃᓕᖅᑯᓯᓕᕆᔩᓪᓗ ᑮᓇᐅᔭᓕᐅᕈᓐᓇᐃᖅᓯᒪᔪᑦ ᐳᕝᕕᕆᓐᓇᖅᑐᐊᓗᒃ ᓄᕙᒡᔪᐊᕐᓂᖅ-19 ᐱᔾᔪᑎᒋᓪᓗ. 
 

ᑕᐃᒃᑯᐊ ᑐᒃᓯᕋᖅᑐᑦ ᐊᖏᖅᑕᐅᔪᑦ ᐊᑭᓕᖅᑕᐅᓂᐊᖅᑐᑦ $1000ᓂᑦ. ᐆᒃᑐᕈᒪᔪᑦ ᑐᒃᓯᕋᕈᓐᓇᕐᓂᐊᖅᑐᑦ ᐃᑭᐊᖅᑭᕕᑯᑦ ᖃᕆᑕᐅᔭᒃᑯᑦ ᐅᑯᓄᖓ 

ᑎᒥᐅᔪᓄᑦ: ᓄᓇᖃᕐᑳᖅᑐᑦ ᑕᑲᔭᒐᒃᓴᓕᕆᔩᑦ ᑲᑐᔾᔨᖃᑎᒌᑦ, ᓄᓇᖃᕐᑳᖅᑐᑦ ᑕᕐᕆᓴᐅᓯᐅᕐᓂᕐᒧᑦ ᑎᑎᕋᕐᕕᒃ, ᐊᒻᒪᓗ ᐃᓄᐃᑦ ᓴᓇᙳᐊᖅᑐᓕᕆᔨᒃᑯᑦ 

ᑐᙵᕕᖓᑦ. ᓄᓇᖃᕐᑳᖅᑐᑦ ᑕᑲᔭᒐᒃᓴᓕᕆᔩᑦ ᑲᑐᔾᔨᖃᑎᒌᒃᑯᖏᑦ ᐊᑭᓕᖅᓱᐃᔨᐅᓂᐊᖅᑐᑦ. ᑲᓇᑕᓕᒫᒥᑦ ᑲᑎᒪᔨᑦ ᓴᓇᙳᐊᖅᑐᓕᕆᔨᓄᑦ ᓴᓂᕐᕙᒃᓯᓯᒪᕗᑦ 

$250,00.00ᓂᑦ ᑕᒪᑐᒪ ᒥᒃᓵᓄᑦ. 
 

“ᑲᓇᑕᓕᒫᒦᑦ ᑲᑎᒪᔨᑦ ᓴᓇᙳᐊᖅᑐᓕᕆᔨᓄᑦ ᐃᑲᔪᕈᒪᕗᑦ ᐊᓪᓚᓂᑦ, ᐃᓄᖕᓂᑦ ᐊᒻᒪᓗ ᐊᓪᓚᖓᔪᓂᑦ ᒫᓐᓇᐅᔪᖅ ᐊᒃᓱᕈᖕᓇᖅᑎᓪᓗᒍ. ᖁᔭᓕᕗᒍᑦ 

ᑕᑉᐱᖅᑕᐅᓂᕐᑎᓐᓂᒃ ᑎᒥᐅᔪᓂᑦ  

ᑮᓇᐅᔭᓂᑦ ᐊᑐᐃᓐᓇᐅᔪᓐᓇᖅᑎᖃᑎᒋᒐᑦᑎᒍᑦ, ᑲᔪᓯᑎᑦᑎᔪᓐᓇᕐᓂᐊᕐᒪᑕ ᓄᓇᖃᖅᑳᓯᒪᔪᑦ ᓴᓇᙳᐊᒐᖃᑦᑕᐃᓐᓇᖁᓪᓗᒋᑦ ᐱᒻᒪᕆᐅᖕᒪᑦ 

ᑲᔪᓯᑎᑦᑎᓂᐊᕐᓂᖓᓂᑦ ᐋᔩᖃᑎᒌᖕᓂᒃᑯᑦ ᐃᓚᒌᖃᑎᒋᖕᓂᕐᒧᑦ ᓴᓇᙳᐊᒐᑦᑎᓂᒃ ᐊᒻᒪᓗ ᓄᓇᖃᕐᑳᖅᑐᑦ, ᓄᓇᖃᕐᑳᖅᖏᑦᑑᒐᓗᐊᑦ ᐱᒻᒪᕆᒍᓱᒃᐸᒃᑐᓄᑦ.” 

– ᐅᖃᖅᐳᖅ ᓴᐃᒪᓐ ᐳᕌᓪᑦ, ᐊᖓᔪᖅᑳᖅ, ᑐᑭᒧᐊᖅᑎᐅᔪᕐᓗ, ᑲᓇᑕᓕᒫᒥᑦ ᑲᑎᒪᔨᑦ ᓴᓇᙳᐊᖅᑐᓕᕆᔨᓄᑦ 
 

“ᑮᓇᐅᔭᑦ ᐊᑐᐃᓐᓇᐅᑎᑕᐅᓂᖏᑦ ᑭᒡᒐᖅᑐᖅᑕᐅᓯᒪᓪᓚᕆᒃᐳᖅ ᓄᓇᖃᑎᒌᑦᓂᑦ ᐱᒋᐊᖅᑕᐅᓯᒪᓂᖓ ᐃᑲᔪᕋᓯᒃᓂᒃᑯᒃ ᓴᓇᙳᐊᖅᑎᓂᑦ ᐊᒃᓱᕈᖕᓇᖅᑎᓪᓗᒍ 

ᒫᓐᓇᐅᔪᖅ. ᑲᓇᑕᓕᒫᒥᑦ ᑲᑎᒪᔨᑦ ᓴᓇᙳᐊᖅᑐᓕᕆᔨᓄᑦ ᐱᑯᓕᒻᒪᕆᒃᐳᑦ ᐃᑲᔪᖅᑕᐅᓂᕐᒥᓂᑦ ᑎᒥᐅᔪᓂᑦ ᐅᑯᓂᖓ; ᓄᓇᖃᕐᑳᖅᑐᑦ ᑕᑲᔭᒐᒃᓴᓕᕆᔩᑦ 

ᑲᑐᔾᔨᖃᑎᒌᑦ, ᓄᓇᖃᕐᑳᖅᑐᑦ ᐱᙳᐊᖅᑐᓕᕆᔨᖏᑦ ᑲᑐᔾᔨᖃᑎᒌᑦ, ᓄᓇᖃᕐᑳᖅᑐᑦ ᑕᕐᕆᓴᐅᓯᐅᕐᓂᕐᒧᑦ ᑎᑎᕋᕐᕕᒃ, ᐊᒻᒪᓗ ᐃᓄᐃᑦ ᓴᓇᙳᐊᖅᑐᓕᕆᔩᑦ 

ᑐᙵᕕᖓᑦ ᐃᑲᔪᕋᓱᐊᖅᑎᓪᓗᒋᑦ ᓄᓇᖃᑎᒌᑦᓂᑦ ᐊᒻᒪᓗ ᐊᒃᓱᕈᕐᓇᖅᑐᒥᑦ ᓵᙵᑎᓪᓗᒋᑦ ᓴᓇᙳᐊᖅᑐᓕᕆᔩᑦ ᐃᓕᖅᑯᓯᓕᕆᔩᓪᓗ.” 

– ᐅᖃᖅᐳᖅ ᓯᑏᕙᓐ ᓛᕝᑦ, ᓯᕗᓕᐅᖅᑎ, ᓴᓇᐅᒐᓕᐅᕐᓂᖅ, ᖃᐅᔨᒪᓂᖅ ᐊᒻᒪᓗ ᐊᒥᖅᑳᓂᖅ: ᑭᒡᒐᖅᑐᐃᔩᑦ ᓴᓇᔭᐅᕙᒃᑐᓄᑦ ᐱᖅᑯᓯᕆᔭᐅᔪᓂᒡᓗ 

ᓄᓇᖃᕐᑳᖅᑐᓂᑦ, ᐃᓄᖕᓂᑦ ᐊᓪᓚᖓᔪᓂᒡᓗ, ᑲᓇᑕᓕᒫᒦᑦ ᑲᑎᒪᔨᑦ ᓴᓇᙳᐊᖅᑐᓕᕆᔨᓄᑦ. 
 

“ᐅᓄᖅᐳᒍᑦ ᐃᖅᑲᓇᐃᔭᖅᑎᐅᔪᒍᑦ ᓄᓇᖃᕐᑳᖅᑐᑦ ᑕᑲᔭᒐᒃᓴᓕᕆᔩᑦ ᑲᑐᔾᔨᖃᑎᒌᒃᑯᖏᓐᓂᑦ  ᓴᓇᙳᐊᖅᑎᓂᒃ, ᑕᑲᔭᒐᒃᓴᓕᕆᔨᓂᑦ, ᐃᓕᖅᑯᓯᓕᕆᔨᓂᒡᓗ 

ᓄᓇᖅᑲᑎᖃᖅᐳᒍᑦ, ᐃᓚᖃᐅᕋᑦᑕᓗ, ᓯᓚᕐᔪᐊᓪᓗ ᒥᒃᓯᖓᓄᑦ ᐃᓱᒪᒋᕙᒃᑕᕗᑦ ᐊᔾᔨᒌᒃᑭᓪᓗᑎᑦ, ᓇᖕᒥᓂᖅ ᐱᒃᑯᒍᓯᖕᓂᕗᑦ ᐃᓂᒋᔭᑦᑎᓂᒡᓗ ᓄᓇᕐᔪᐊᕐᒥᑦ. 

ᑖᒃᑯᐊ ᓄᓇᖅᑲᑎᕗᑦ ᐋᓂᖅᓯᒪᑲᐃᓐᓇᕐᒪᑕ ᒫᓐᓇ. ᑲᔪᓯᓪᓚᑦᑖᕈᒪᒍᑦᑕ ᐃᑲᔪᕆᐊᖃᕋᑦᑕ ᐃᓕᖅᑯᓯᑦᑎᓐᓂᒃ ᑕᑉᐱᕐᓗᒍ ᑎᒥᒥᒃ ᐋᓐᓂᐊᖅᑎᑦᑕᐃᓕᒪᓂᕐᒥᑦ; 

ᑕᕐᓂᖅᑎᒍᑦ ᑲᑎᙵᔭᕆᐊᖃᖅᐳᒍᑦ ᑎᒥᑎᒍᑦ ᑲᑎᙵᔪᓐᓇᖏᑲᓚᐅᕋᓗᐊᕈᑦᑕ, ᓄᓇᖅᑲᑎᕗᑦ ᓴᐳᔾᔭᐅᖁᓪᓗᒋᑦ ᐊᔪᕋᑦᑕ ᑕᒪᑦᑕ ᐃᓄᑑᓗᑕ. ᓂᕆᐅᒃᐳᒍᑦ 

ᑮᓇᐅᔭᑦ ᐃᑲᔪᐊᕐᔪᒍᓐᓇᖁᓪᓗᒋᑦ ᓄᓇᖅᑲᑎᑦᑎᓐᓄᑦ, ᐃᓚᒋᔭᕆᐊᖃᕋᑦᑎᒋᑦ.” 

– ᐅᖃᖅᐳᖅ ᔮᓐ ᕼᐊᒻᑕᓐ, ᑐᑭᒧᐊᖅᑎᐅᔪᖅ, ᒪᑲᓐᔨ ᑕᑯᔭᒐᖃᕐᕕᖓᓂᑦ, ᐃᒃᓯᕙᐅᑕᐅᖃᑕᐅᔪᕐᓗ ᓄᓇᖃᕐᑳᖅᑐᑦ ᑕᑲᔭᒐᒃᓴᓕᕆᔨᒃᑯᖏᓐᓂᑦ. 
 

“ᓄᓇᖃᕐᑳᖅᑐᑦ ᐱᙳᐊᖅᑐᓕᕆᔨᖏᑦ ᑲᑐᔾᔨᖃᑎᒌᑦ, ᐱᒃᑯᒍᓱᒃᐳᑦ ᐃᓚᐅᔪᓐᓇᕐᓂᕐᒥᓂᑦ ᐃᑲᔪᕋᓱᒃᑎᓪᓗᑕ ᓄᓇᖃᖄᑐᓂᑦ ᐱᙳᐊᖅᑎᐅᕙᑐᓂᑦ 

ᐊᑐᓚᐅᖅᓯᒪᖏᑖᓗᒃᑎᓐᓂᒃ ᐱᑎᓪᓗᑕ. ᑲᓇᑕᓕᒫᒥᑦ ᑲᑎᒪᔨᑦ ᓴᓇᙳᐊᖅᑐᓕᕆᔨᓄᑦ ᐃᓱᕋᖅᑐᐃᓂᖓᑦ ᐊᑐᐃᓐᓇᐅᑎᑦᑎᑎᓪᓗᒋᑦ ᑮᓇᐅᔭᓂᑦ ᐊᒥᓱᓂᑦ 

ᓄᓇᖃᖅᑳᑐᑦ ᑲᑐᔾᔨᖃᑎᒌᖏᓐᓄᑦ ᐊᒃᓱᐊᓗᒃ ᓴᖅᑭᑦᑎᕗᖅ ᓯᕗᒧᐊᖅᑎᑦᑎᓂᖏᓐᓂᑦ ᑐᔪᖅᓱᐃᔪᓐᓇᕐᓂᖏᓐᓂᑦ ᓄᓇᖃᖅᑳᑐᑦ ᐱᙳᐊᖅᑏᑦ ᑮᓇᐅᔭᒃᑯᑦ 

ᐃᑲᔪᖅᑕᐅᔭᕆᐊᖃᒻᒪᕆᒃᑎᓪᓗᒋᑦ.” 



 

 

– ᐅᖃᖅᐳᖅ ᓯᓐᑎᐊ ᓕᑯᔅ-ᓯᐊᔾ, ᐊᖓᔪᖅᑳᖅ ᓄᓇᖃᕐᑳᖅᑐᑦ ᐱᙳᐊᖅᑐᓕᕆᔨᖏᑦ ᑲᑐᔾᔨᖃᑎᒌᓂᑦ. 
 

“ᑕᐃᒪᖓᓂᑦ ᒫᓯᐅᓚᐅᖅᑎᓪᓗᒍ ᑕᕐᕆᔭᐅᓯᐅᕐᓂᑦ ᓄᖃᖅᑎᑕᐅᓚᐅᑎᓪᓗᒋᑦ, ᖃᐅᔨᒪᕗᒍᑦ ᓄᓇᖃᖄᖅᑐᑦ ᑕᕆᔭᐅᓯᐅᑎᐅᔪᑦ ᐃᑲᔪᖅᑕᐅᓂᐊᖅᑐᑦ 

ᑕᒪᑐᒥᖓ ᐱᒋᐊᖅᑕᐅᔪᒥᑦ. ᖁᔭᓕᔪᒪᕗᒍᑦ ᑲᓇᑕᓕᒫᒥᑦ ᑲᑎᒪᔨᖏᓐᓂᑦ ᓴᓇᙳᐊᖅᑐᓕᕆᔨᓄᑦ ᐊᑐᖅᑎᓪᓗᒋᑦ ᓄᓇᖅᑲᑎᒌᖑᔪᒃᓂᑦ 

ᐱᑐᐃᓇᐅᑎᑦᑎᓂᖏᓐᓂᑦ, ᐃᑲᔪᕈᓐᓇᓂᐊᓕᕋᑦᑕ ᓄᓇᖃᖅᑳᑐᓂᑦ ᓴᓇᐅᒐᖅᑎᓂᑦ ᓴᓇᕙᒃᑐᓕᒫᓂᒡᓗ ᓱᓇᑐᐃᓐᓇᓂᒃ.” 

– ᐅᖃᖅᐳᖅ ᑭᐊᕆ ᓱᐊᓐᓴᓐ, ᐊᐅᓚᑦᑎᔨ, ᓄᓇᖃᖅᑳᖅᑐᑦ ᑕᕐᕆᔭᐅᓯᐅᖅᑏᑦ ᑎᑎᕋᕐᕕᖓᑦ. 
 
 

“ᐊᖓᔪᖅᑳᖑᓪᓗᖓ ᐃᓄᐃᑦ ᓴᓇᙳᐊᖅᑐᓕᕆᔨᒃᑯᖏᓐᓂᑦ ᐅᖃᕈᒪᕗᖓ, ᖁᔭᒋᔭᖃᕐᓂᑦᑎᓐᓂᒃ ᐃᑲᔪᕈᑎᐅᔪᓂᑦ. ᐃᓄᐃᑦ ᓴᓇᙳᐊᖅᑏᑦ ᓱᓇᑐᐃᓐᓇᓂᒃ 

ᓴᓇᕙᒃᑐᑦ ᒫᓐᓇ ᐊᒃᓱᕈᕐᓕᕐᒪᑕ ᑕᑯᔭᒐᖃᕐᕖᑦ ᒪᑐᓯᒪᑎᓪᓗᒋᑦ, ᑕᖁᖅᑯᑎᖃᕐᕖᑦ, ᐅᓂᒃᑳᕐᕖᑦ,  ᓂᐅᕕᐊᓴᖃᕐᕖᓪᓗ. ᑐᙵᓱᒃᐳᒍᑦ  ᑲᔪᓯᑦᑎᐊᖁᓪᓗᒋᑦ 

ᐃᑲᔫᑏᑦ ᐱᔭᐅᔪᓐᓇᖁᓪᓗᒋᑦ ᐃᓄᖕᓄᑦ, ᐃᓄᕕᐊᓗᖕᓄᑦ ᐅᕿᐅᖅᑕᖅᑐᒥᑦ ᖃᓪᓗᓈᓂᒡᓗ ᐃᑲᔪᖅᑕᐅᔪᒪᔪᑦ.  

ᖁᔭᓕᔪᒪᕙᒃᑲ ᑲᓇᑕᓕᒫᒦᑦ ᑲᑎᒪᔨᑦ ᓴᓇᙳᑐᓕᕆᔨᓄᑦ, ᓄᓇᖃᕐᑳᖅᑐᑦ ᑕᑯᔭᒐᒃᓴᓕᕆᔩᑦ ᑲᑐᔾᔨᖃᑎᒌᑦ, ᓄᓇᖃᕐᑳᖅᑐᑦ ᑕᕐᕆᓴᐅᓯᐅᕐᓂᕐᒧᑦ ᑎᑎᕋᕐᕕᒃ, 

ᓄᓇᖃᕐᑳᖅᑐᑦ ᐱᙳᐊᖅᑐᓕᕆᔨᖏᑦ ᑲᑐᔾᔨᖃᑎᒌᖏᓪᓗ ᑲᑎᓕᒫᖅᖢᑎᒃ ᐃᑲᔪᕋᓱᒃᑎᓪᓗᒋᑦ ᐃᑲᔪᑕᐅᔪᖃᕆᐊᖃᒻᒪᕆᖕᓂᖓᓂᑦ. ᓇᑯᕐᒦᒃ!” 

– ᐅᖃᖅᐳᖅ ᕼᐊᑕ ᐃᒡᓗᓕᐅᖅᑎ, ᐊᖓᔪᖅᖄᖅ, ᐃᓄᐃᑦ ᓴᓇᙳᐊᑐᓕᕆᔨᒃᑯᖏᑦᑕ ᑐᙵᕕᖓᑦ. 
 
 

ᑮᓇᐅᔭᐃᑦ ᑐᐊᕕᖅᑐᒥᒃ ᐊᑐᐃᓐᓇᐅᖁᓪᓗᒋᑦ ᑐᒃᓯᕋᕈᒪᔪᑦ ᐆᒃᑐᕈᓐᓇᕐᓂᐊᖅᑐᑦ ᐃᑭᐊᖅᑭᕕᒃᑯᑦ, ᐊᔾᔨᓕᐅᖅᓯᒪᔪᒃᑯᑦ, ᐅᖃᓘᑎᒃᑯᓪᓗ 

ᖃᕆᑕᐅᔭᒃᑰᕈᓐᓇᕐᓂᙱᒃᑯᑎᒃ.  

ᑲᓇᑕᓕᒫᒥᑦᑦ ᑲᑎᒪᔨᑦ ᓴᓇᙳᑐᓕᕆᔨᓄᑦ, ᓄᓇᖃᕐᑳᖅᑐᑦ ᑕᑲᔭᒐᒃᓴᓕᕆᔩᑦ ᑲᑐᔾᔨᖃᑎᒌᑦ, ᓄᓇᖃᕐᑳᖅᑐᑦ ᐱᙳᐊᖅᑐᓕᕆᔨᖏᑦ ᑲᑐᔾᔨᖃᑎᒌᑦ, 

ᓄᓇᖃᕐᑳᖅᑐᑦ ᑕᕐᕆᓴᐅᓯᐅᕐᓂᕐᒧᑦ ᑎᑎᕋᕐᕕᒃ, ᐊᒻᒪᓗ ᐃᓄᐃᑦ ᓴᓇᙳᐊᖅᑐᓕᕆᔩᑦ ᑐᙵᕕᖓᑦ ᑐᓴᒐᒃᓴᖃᖅᑲᓐᓂᖅᐸᑦ ᑐᓴᖅᑎᑦᑎᑲᓐᓂᕐᓂᐊᖅᑐᑦ 

ᐱᓇᓱᐊᕈᓯᐅᓂᐊᖅᑐᓂᒃ ᐊᒡᒋᖅᑐᓂᒃ ᒪᒃᐱᖅᑕᐅᒃᐸᑦ ᑮᓇᐅᔭᓂᒃ ᑐᒃᓯᕋᕐᓂᖅ.  
(acc-cca.com/programs/community-cares-emergency-response-fund). 
 

ᓇᓗᓇᐃᔭᐅᑏᑦ: 

ᓄᓇᖃᑎᒌᑦ ᐃᑲᔪᖃᑎᒌᑦ ᑮᓇᐅᔭᒃᑯᑦ ᐃᓚᒋᐊᕈᑕᐅᔪᖅ ᑕᒪᒃᑯᓄᖓ ᑮᓇᐅᔭᓄᑦ ᑐᒃᓯᕋᖅᑕᐅᕙᒃᑐᑦ, ᕿᓅᓵᖅᑕᐅᕙᒃᑐᑦ ᑲᓇᑕᓕᒫᒥᑦ ᑲᑎᒪᔨᖏᑦᑕ 

ᓴᓇᙳᑐᓕᕆᔨᓄᑦ, ᑕᐃᔭᐅᓂᓕᒃ; ᓴᓇᐅᒐᓕᐅᕐᓂᖅ, ᖃᐅᔨᒪᓂᖅ ᐊᒻᒪᓗ ᐊᒥᖅᑳᓂᖅ: ᓴᓇᐅᒐᐃᑦ ᐱᖅᑯᓰᓪᓗ ᓄᓇᖃᖅᑳᑦᑐᑦ, ᐃᓄᐃᑦ, ᐊᓪᓚᖓᔪᓪᓗ 

ᑮᓇᐅᔭᒃᑯᑦ ᐃᑲᔪᖅᐸᒃᑐᑦ ᓄᓇᖃᖅᑳᑦᑐᓂᑦ, ᑎᒥᐅᔪᓂᑦ ᓄᓇᖃᖅᑳᑦᑐᓂᑦ ᐊᐅᓚᑕᐅᔪᓂᑦ ᓴᓇᙳᐊᕐᓂᕐᒧᑦ ᑎᒥᐅᔪᑦ ᐊᒻᒪᓗ ᑕᐃᒪᐃᑐᓕᕆᔨᐅᕙᒃᑐᓂᑦ 

ᐸᐃᕆᔪᒪᓂᕐᒧᑦ ᓇᐸᑎᑦᑎᓇᓱᖕᓂᒃᑯᑦ ᑲᓱᓯᑦᑎᐊᖁᓪᓗᒍ ᓄᓇᖃᖅᑳᖅᑐᑦ ᓴᓇᐅᒐᖅᑎᖏᑦ ᐃᖏᕐᕋᐃᓐᓇᖁᒧᑦ. 
### 

